
13-06-2018 

 

Inatsisartut Suleriaasianni § 37 imm. 1 naapertorlugu Naalakkersuisunut apeqqut imaattoq matu-

muuna saqqummiuppara: 

 

Naalakkersuisunut apeqqut: 

 

1. 2009-imiik 2013-imut sanaartornermut aningaasaliissutaasimasut qassit Nuuk-mi sa-

naartugassanut atorneqarsimappat?  

2. Illoqarfinnut isorliunerusunut 2009-imiik 2013-imut sanaartornermut aningaasaliissu-

taasimasut qassiusimappat? 

3. 2009-imiik 2013-imut sanaartornermi aningaasaliiffigineqartumi kalaallit nunaqavissut 

suliffeqarfiutillit sanaartugassanut suliakkerneqarsimappat? 

4. Sineriammi Palasit illui aserfallatsaaliniarlugit nutarsarniarlugilluunniit qassit ani-

ngaasaliiffigineqarsimappat? 

5. Sineriammi Ilinniartitsisut illui atorfeqartitaanertik tunngavigalugu qassit aningaasa-

liiffigineqarsimappat aammalu illoqarfiit sorliit? 

6. Atorfillit atorfeqarnertik tunngavigalugu illoqartinneqartut qassit aserfallatsaalineqar-

lutik qassinillu aningaasaliiffigineqarsimappat aammalu illoqarfiit sorliit? 

7. Nunaqarfinni ajoqit, ilinniartitsisut imaluunniit atorfillit illoqartinneqarpata aserlaf-

fatsaaliinermut aningaasat qassit atorneqarsimappat aammalu sumi aserfallatsaalii-

soqarsimava? 

(Inatsisartunut ilaasortaq Jens Napãtôk´Partii Naleraq) 

 

Tunngavilersuutit: 

2009-imiik 2013-imut sanaartornermut aningaasaliissutit paasiniarnerinut pissutaavoq Kalaallit Nu-

natta sineriaani illoqarfinni nunaqarfinnilu pisortat aamma kommunit atorfeqartitsillutik illuutaat 

aserfallalluinnarsimasut aserfallatsaalineqarsimanerinik takussutissaqartoqannginnera, kiisalu ator-

feqartitaasut ineqarnerminnut akiliutaat qaffakkaluttuinnartut atorfeqarnertillu tunngavigalugu il-

loqartinneqartut aserfallatsaalineqarnissaannik akiliuteqartaraluartut allaffissornerup kingunerisaanik  

illut pigineqartut aserlalluinnarsimammata, tamanna tutsuiginartutut isigineqarnersoq apeqquser-

tariaqarakku. 

 

 

Kissaatigaara apeqqutima piffissarititaasut ullut sulliviit qulit iluanni akineqassasoq 

Naalakkersuisunut allakkat ammasut 

                            

Illut inissiallu aserfallassimaqisut akimikkullu naleqqukkunnaarsimasut 

Pissutit ilungersunarsilluinnarsimaneranut sineriatsinni sumi tamani naammagittaalliutaalersimasut 

ilagaat illut iniassiallu akuerineqarsinnaanngilluinnartumik aserfallalluinnarsimasut suli maannam-

mut najugaqarfigineqartut. 

 

Aserfallassimaqisut akimikkullu naleqqutinngitsut 

Illut inissiallu ukiorpassuarni aserfallatsaalineqarsimanngitsut najugaqarfigissallugit naleqqukkun-

nnarluinnarsimasut nutaatut akeqartillugit attartortinneqarneri tupinnanngitsumik naammagittaal-

liuutigineqartarsimagaluarput, tupinnaraluartumik annertunerunersumillu kinguneqartarsimanngi-

tsunik. 

  

Inuit pisinnaatitaaffeqarfipput 

Inuit illunik/inissianik attartortut pisinnaatitaaffeqarput illersorneqarnermikkut pissutinut ilunger-

sunarluinnartunut nalaattakkaminnut ikiorneqarnissaminnik. 

 

Pissutsit ilungersunarluinnartut 

Illut inissiallu nutaanngililluinnarsimasut nutaatut akilersorlugit attartortinneqartut akisoqisullu 

naammagittaalliuutigineqartaraluartut, tusaaneqanngisaannarlutillu misigisimasorpassuupput. Assit 

tunniunneqarlutillu nassiussorneqartarsimagaluarput, maalaarutinillu anngussuisoqartarsimagaluar-

luni annertunerusumik kinguneqanngisaannartunik. 

 

Illut/inissiat najorneqarsinnaanatik qimanneqaraangamik annertunerusumik iluarsaannagit aaqqivi-

gipalaaginnariarlugit allanut attartortinneqaannartarneri maalaarutit ingerlajuarsimanerannut ersi-

utaasut ilagaattaaq. 

 

Kissarsuut iffiorfik aserortoq kogepladenik taarsiinnarneqartalersimapput, illunut/inissianut aput i-

saasoq, illup killingi issittumi sermertut, igalaallu matullu matulluarsinnaanngitsut, ruujorit radi-

atorillu putoortut, skaaviit qisuttai aasut, illut/inissiat oquttut. 

 

Pissutsit ima ilungersunarsilluinnarsimatigaat ilaatigut oqaluttuarineqarluni naalungiarsuutillit igaf-

fimmi siniffilerlutik allaat sinittartut init allat ajorpallaarneri qiianarpallaarnerilu pissutigalugit. 

Init ilai sinittarfiusussaagaluartut ima ukiukkut qiianartartigisimapput allaat qerisuutit ineeqqamii-

tikkaluaraannilluunniit aassinnaanatik. 

  

Illut inissiallu nutartertariaqarput 

Sineriak tamaat kommunerujussuit tallimaasut suleqatigalugit illut inissiallu pilersaarusiorluakkamik 

tulleriaarilluarnikkullu piaartumik aallartittussamik nutarterneqarnissaat taarsersornissaalluunniit pi-

lersarusiorlugu sulissutigilertariaqarpoq. 

 

Illut/inissiallu 1960/1970-ikkunni sanaat ilaat piiartariaqarput nutaanillu taarsersortariaqarluinnaler-

simallutik, taamaammat isiginngitsuusaaginnarneqarsinnaajunnaarput taamatut inuit najugaqar-

tinneqarneri, tamannalu piaartumik aaqqiiviginiarlugu iliuuseqartoqartariaqarluinnarpoq. 

 

INI A/S-ip illut qimanneqartartut tuniinnartarlugit ajornartorsiut qaangiinnartaraalusooq maanna i-

nuppassuit misigisimavaat. Tamannalu ilaatigut aamma ersiutaavoq nutartertaqqinnissaat akissa-

qartinnagu pitsaanerusutut isigineqartartoq inunnik pigineqalerunik. 

 

Sumiiffinni amerlasuuni illut taamatut tunineqartartut inuit najugassaatut atorunnaarlutik akissallit 

pisiareriarlugit unnuisarfittut atoraluttuinnarpaat, uffalu attartortut inuiaqatigiillu taamannaannaq 

akileeqataaffigalugit pisimagaat aserfallatsaalinissaanullu akiliuteqaqataasaraluarlutik attartorner-

mut akiliutiminnut ilanngullugu. 

 

Illut/inissiarsuillu inoqanngitsut 

Illut/inissiarsuillu nutaanngililluinnartut ersiutaasa ilagaat, inuerullugit qimaannakkat, tamakku pi-

aartumik kommunit suleqatigalugit piiarnissaat aaqqiiviginiarneqartariaqarluinnalerpoq, ilumoorsin-

naanngilarmi ukiorpassuarni inoqaratik taamatut uninngatiinnarneqassasut, qanoq iliuuseqartoqar-

tariaqalerluinnarpoq. Illuliorfissaraluanik inissialiorfissaraluanillu taamatut qalliiginnarsimaneri 

aamma piiarneratigut innarliisimanerat qaangerneqartussaammat aningaasaliinerunissaq pitsaane-

rusumik ineriartoqqinnissamut. Tamannami ilumoorsinnaangilaq illoqarfinni anginerusuni kisimi pi-

uassasoq, naak taakkunani aamma illut/inissiat sannarlutat nutaanngilisullu amerlagaluartut, sineri-

ammi ilungersunarluinnartumik inisseqasoqarmat aaqqiisoqartariaqalerpoq. 

 

Attartortut illersorneqarnerusariaqalerput 

Attartortut illersorneqarnerusariaqarput aammalu pisinnaatitaaffeqarnerusariarput tamannalu malun-

narpoq ilaatigut suusupagalugulusooq ingerlarsortoqarpallaartoq sumiginnaanernik annertoorujus-

suarnik kinguneqartunik taamaammat sineriammi ilaatigut atukkat iluangersunarluinnartut pillugit 

suliuniuteqartartut oqariartuuteqartartut tapersertariaqarluinnarput, tamannalu ilaatigut aaqqissuun-

neqarnissaanut periarfissat ilaattut taaneqarluni siunnerfigineqartullu tassaalluni ineqartut sumiif-

fikkaartumik peqatigiiffeqalernissaat sumulluunniit attuumassuseqanngitsumik  

aaqqissuunneqartu-mik tamatumalu ilutigisaanik sineriat tamaat illersuisuattut kattuffeqalerlutik inis-

sinnissaat piffissanngorpoq, tamannalu Naalakkersuinikkut piviusunngortinnissaa sulissutigineqa-

rasuartariaqarluinnartoq isumaqarfiginarpoq, ilumoorsinnaanngilarmi pissutsit taamaattut kalaallit 

akornitsinni pis-sutsit ajorsilluinnartut atuunnerat nilliajuaraluartillu tusaaneqarumanngitsut. 

 

Ilanngullugu ineqartut sinerissami najugallit peqatigiiffilioriarlutik kattuffiliornissaat piaartumik aal-

lartinniarlugu suliniutit ingerlatinneqarnissaat sulissutigalugu aallartinniarparput. Sulissuteqartut si-

ulliit Aasianni aallartinneqalerput. 

 

Jens Napãtôk´ 

Palasissaaleqineq 

                                                                Upernavik 7. Juni 2008 

 

Sermitsiap nittartagaani pingasunngornermi 6. Juni 2018 nal. 13:55 saqqummersumi Walter 

Turnowsky allaaseraa palasit amigaataaneri ajorseriaqqissinnaasoq. 

Allaaserisami palasinngorniat marluinnaat ukioq manna tigusaasimaneri toqqammavilersuutitut saq-

qummiunneqarpoq. Ilanngullugulu oqaatigineqarluni palasit pingasut nunatsinni maannakkut ami-

gaataasut. 

Isumaqarpunga sineriassuatsinni palasit pingasuinnaat amigaataanngitsut nunaqarfippassuaqar-

pugummi aamma ilinniarsimasunik palasinik pisariaqartitsigaluartunik. Taamaammat aarleqqute-

qarnera pissusissamisoormat kaammattuineq aqqutissiuinerlu annertunerusariaqartoq isumaqarfi-

ginarpoq. 

Ilagiit kiffartuunneqarnerat pitsaasuusariaqarpoq aamma nunaqarfinni, sapaammimi palasi naalagi-

artitsisarnera kisimi pisanngilaq aammalu ulluinnarni inuunermi suliaat inulerinermut tunngassu-

teqartut pingaaruteqartorujussuupput. 

Ittoqqortoormiini ukiut qulit sinnerlugit palasissarsiortaraluarneq aammalu Upernavimmi ukioq a-

taasinngortoq palaseqannginnerani palasissaaleqinerinnarmik tunngaveqartuusoq isumaqarsorinan-

ngilaq. 

Ajornartorsiutaasut annersaaraat palasit illui ima aserfallassimatigilersimammata allaat najorneqa-

rumajunnaarlutik inissisimalersimasut, tassalu oqoqanngikkunik oqorsagaanerat ullutsinnut naleq-

qukkunnaavissimanerat peqqutigalugu kajungernarunnaavissorsimammata taamatut killiffeqarnerup 

ilagigaa. 

Upernavimmi palasitaartaraluarpugut, palasillu illua allaffiutigaluni inissisimasoq ima aserfalla-

tsaalineqarsimanngitsigaaq allaat najorneqarumanani. palasinngortut inissarsiorataraluarlutik initaar-

sinnaanginnamik allaqqittariaqartartut. 

Upernavimmi palasit illuat nutartertariaqarluinnarpoq imaluunniit nutaamik taarsertariaqarpoq. Pa-

lasitaartarnerigaluarput iluamik pitsaasumik inissaqartitsinnginneq peqqutigalugu soraaqqittartut na-

lunnginnatigit tamanna piaartumik aaqqiiniarfigineqartariaqarpoq. 

Ittoqqortoormiini oqaluffik aserfallalluinnarluni matoqqavoq palasip illua ullutsinnut naleqquttumik 

nutartigassaavoq imaluunniit nutaamik taarsertariaqarluni. 

Sineriassuatsinni ingammik isorliunerusuni nunaqarfinnilu suliffinnut illut tunngasut amigaataaneri 

annertoorujussuuginnarani aammalu aserfallalluinnarneri ajornartorsiuterujussuanngorsimasoq aaq-

qiiviginiartariaqarpoq. 

Pissutsit taamaannerat isiginngitsuusaarneqaannarsinnaanngilaq qanoq iliuuseqartoqartariaqalerpoq. 

 

Jens Napãtôk´ 

